
Vlerësimi i kandidatëve për Intervistën
1. Intervista e strukturuar me gojë zhvillohet pas përzgjedhjes paraprake dhe shpalljes së listave të kandidatëve, që janë seleksionuar për të vazhduar intervistën e strukturar me gojë. Në total intervista ka 60 pikë.  
2. Kanë të drejtë të marrin pjesë në intervistën e struktura me gojë të gjithë kandidatët që kanë kaluar fazën e përzgjedhjes paraprake.
3. Pas listimit të kandidatëve për intervistim, komisioni përgatit planin dhe formularët e intervistimit, duke shënuar në formularin përkatës (që do të përdoret edhe për intervistim) pikët e vlerësimit të dokumenteve të secilit kandidat që do të intervistohet. Pastaj kontaktohen kandidatët e përzgjedhur për intervistim dhe informohen për ditën, datën, kohën dhe vendin e intervistimit.
4. Qëllimi i intervistës është të verifikojë aftësitë, motivacionin dhe aspiratat e çdo kandidati, si dhe përputhshmërinë e profilit profesional të kandidatit me pozicionin që do të mbulojë.
5. Intervista zhvillohet e strukturuar, me qëllim që të sigurojë informacione të sakta rreth profilit profesional të kandidatëve. Ajo strukturohet/orientohet në varësi të kërkesave tëpozicionit dhe përvojës/eksperiencës në punë.
6. Komisioni harton për intervistën me gojë një sërë pyetjesh, të cilat janë të njëjta për të gjithë kandidatët. 
7. Përmbajtja e pyetjeve të intervistës me gojë lidhet me njohuritë, aftësitë, kompetencat që nevojiten për pozicionin e punës, eksperiencën, motivimin dhe aspiratat e pritshmëritë e karrierës.
8. Sasia e pyetjeve dhe pikët maksimale për çdo pyetje përcaktohen nga Komisioni.
9. Gjatë intervistës me gojë, nuk bëhen pyetje në lidhje me moshën, gjendjen civile, gjendjen familjare ose planet, preferencat fetare, pikëpamjet politike etj.
10. [bookmark: page5]Anëtarët e Komisionit prezantohen dhe shpjegojnë se si do të procedohet me intervistën.
11. Secili prej anëtarëve të Komisionit vlerëson çdo pyetje me pikë. Çdo nivel i vlerësimit të pyetjeve të intervistës me gojë shpjegohet në tabelën e mëposhtme :
	Vlerësimi i përgjigjes së pyetjes
	Përshkrimi i vlerësimit
	Nota

	Shumë mirë
	Kandidati i përgjigjet pyetjes saktë.
	9-10

	Mirë
	Kandidati i përgjigjet pyetjes me shumë detaje duke treguar se dijet e tij/saj i tejkalojnë kërkesat.
	8

	Kënaqshëm
	Kandidati i përgjigjet pjesërisht pyetjes, ose përgjigja e tij/e saj nuk është plotësisht e saktë, por ai /ajo demonstron njohuri të mirë të temës dhe të të menduarit logjik.
	6-7

	Keq
	Përgjigjja e kandidatit për pyetjen është e paplotë, e paqartë.
	5

	Shumë keq
	Kandidati nuk arrin t’i përgjigjet fare pyetjes, nuk e di përgjigjen.
	4



12. [bookmark: page3]Secili anëtar i komisionit e bën vlerësimin për secilin kandidat në mënyrë të pavarur sipas formularit të intervistimit.
13. Pas vlerësimit të pavarur, për secilin kandidat, anëtarët e komisionit mund të diskutojnë rreth performancës së kandidatëve gjatë intervistës.
14. Pas diskutimit, secili anëtar i komisionit i rishikon (nëse është e nevojshme) dhe i plotëson formularët për secilin kandidat (formulari përkatës) dhe i nënshkruan.
15. Pas vlerësimit të pavarur të anëtarëve të komisionit, për secilin kandidat, plotësohet formulari i përbashkët (formulari përkatës), ku për secilin kandidat mblidhen pikët nga të gjithë anëtarët e komisionit. Formulari nënshkruhet nga 3 (tre) anëtarët e komisionit.
16. Formula për llogaritjen e pikëve të intervistës me gojë është: Pikët në total mblidhen dhe pjesëtohen me 3, duke i rrumbullakosur deri në një presje dhjetore.
17. Pas mbledhjes së pikëve nga të gjithë anëtarët e komisionit, për secilin kandidat, plotësohet formulari përfundimtar (formulari përkatës), në të cilin bëhet rankimi i 3 kandidatëve më të mirë sipas totalit të pikëve të marra, duke përfshirë pikët e vlerësimit të dokumenteve dhe pikët e intervistimit. Formulari nënshkruhet nga 3 (tre) anëtarët e Komisionit.

